
ਕੀ ਏ ਅਸਲ 'ਚ ਗੱਲ--

ਕਿਉਂ ਇਹ ਭਾਂਬੜ ਮੱਚ ਰਹੇ ਨੇ,

ਭੂਤ, ਚੁੜੇਲਾਂ ਹਵਾ 'ਚ ਘੁੰੱਮਣ

ਚਰਿੰਦ ਪਰਿੰਦ ਕਿਉਂ ਹਰ ਨਸਲ ਦੇ,

ਹਰ ਕਿਸਮ ਦੇ, ਫਿਰਦੇ ਨੇ ਘਬਰਾਏ:

ਸਿਆਣੇ ਬੁਜ਼ੁਰਗ ਕਿਉਂ ਕਰਨ ਹਮਾਕਤ,

ਬੱਚੇ ਲਾਵਣ ਕਿਉਂ ਤਖਮੀਨੇ,

ਛੱਡਕੇ ਹੁਕਮ ਖੁਦਾਏ ਵਾਲਾ,

ਸਭ ਕੁਝ ਹੋਇਐ ਕਿਉਂ ਵਿਪਰੀਤ?-

ਆਪਣੇ ਆਪਣੇ ਸੁਭਾਅ ਤਿਆਗੇ,

ਕਾਰਜ ਰੁਚੀਆਂ ਤਜੀਆਂ:

ਤਿਆਗ ਦਿੱਤੀ ਕਿਉਂ ਇਹਨਾਂ ਸਭ ਨੇ

ਜਮਾਂਦਰੂ ਅਪਣੀ ਰੀਤ?

ਕਿਉਂ ਰਾਖਸ਼ੀ ਰੂਪ ਧਾਰਿਆ,

ਬਣੇ ਭਿਅੰਕਰ ਕਿਉਂ ਸੁਭਾਅ--

ਆਪੂੰ ਫਿਰ ਤੂੰ ਸਮਝ ਲਵੇਂਗਾ,

ਉੱਪਰ ਵਾਲੇ ਦੀ ਰਜ਼ਾ:

ਭਿਅੰਕਰ ਰੂਪ ਦਿੱਤੇ ਸਭ ਤਾਈਂ,

ਵਾੜ ਦਿੱਤੇ ਜਿੰਨ ਅੰਦਰ:

ਵੇਖੇ ਦੁਨੀ ਤੇ ਕੰਬੀਂ ਜਾਵੇ,

ਤਿਲ ਤਿਲ ਮਰੇ ਡਰਾਵੇ ਨਾਲ,

ਸਿਰ ਤੇ ਜਿਵੇਂ ਕਆਮਤ ਆਈ।

ਸੁਣ ਕਾਸਕਾ! ਦੱਸਾਂ ਤੈਨੂੰ

ਉਹਦਾ ਹੁਣ ਮੈਂ ਨਾਂਅ,

ਭਿਅੰਕਰ ਏਸ ਰਾਤ੍ਰੀ ਵਰਗਾ-

ਜੋ ਗਰਜੇ, ਲਿਸ਼ਕੇ, ਖ੍ਹੋਲੇ ਕਬਰਾਂ

ਬਿਰਹਸਪਤੀ ਮੰਦਰ ਵਾਲੇ

ਸ਼ੇਰ ਵਾਂਗ ਜੋ ਧਾੜੇ-

ਨਿੱਜ ਕਰਮੀਂ ਉਹ ਤੈਥੋਂ ਮੈਥੋਂ

ਨਹੀਂ ਹੈ ਤਕੜਾ ਬੰਦਾ

ਫਿਰ ਵੀ ਏਨਾਂ ਵਡਆਕਾਰੀ,

ਭਿਅੰਕਰ ਏਨਾਂ ਬਣਿਆ ਫਿਰਦੈ,

